
Ramanama Ashtottarashata Ramayanam

ರಾಮನಾಮಾಷ್ಟೋತ್ತರಶತರಾಮಾಯಣಂ

ಶ್ರೀಪತಿಃ ಶೇಷಶಯನೋ ರಕ್ಷ(1)ಸ್ತ್ರಸ್ತಸುರಸ್ತುತಃ .
ವಿತೀರ್ಣೇಷ್ಟಾಭಯವರಃ ಸತ್ಯಸಂಧಃ ಸುರಾಶ್ರಯಃ .. 1..
ಋಷ್ಯಶೃಂಗೇಷ್ಟಿಸಂಭೂತಃ ಸೂರ್ಯವಂಶವಿಭೂಷಣಃ .
ಚತು(2)ರ್ಮೂತಿರ್ದಾಶರಥಿಃ ಕೌಸಲ್ಯೇಯೋಽತಿಸುಂದರಃ .. 2..
ಕೈಕೇಯೀನಂದನೋ ರಾಮಃ ಸುಮಿತ್ರಾನಂದವರ್ಧನಃ .
ಲಕ್ಷ್ಮಣಾನುಚರೋ ವಿದ್ವಾನ್ ವಸಿಷ್ಠಚ್ಛಾತ್ರಸತ್ತಮಃ .. 3..
ಕೌಶಿಕಾತ್ತಧನುರ್ವೇದಃ ಸರ್ವಶಸ್ತ್ರಾಸ್ತ್ರವಿದ್ವರಃ .
ತಾಡಕಾ(3)ಸ್ವನಿಲಾಹೀಷುರ್ಮಖಪ್ರತ್ಯೂಹನಾಶನಃ .. 4..
ಸುಬಾಹುಪ್ರಾಣಸಂಹರ್ತಾ ಮಾರೀಚ(4)ಸ್ಮಯಭಂಜನಃ .
ಅಹಲ್ಯಾಂಹೋ(5)ನಗಪವಿಃ ಶತಾನಂದಸ್ತವಾಂಚಿತಃ .. 5..
ಮಹೇಶ್ವರಧನುರ್ಭೇತ್ತಾ ಜಾನಕೀಪ್ರಾಣವಲ್ಲಭಃ .
ಜಾಮದಗ್ನ್ಯಾಹಂಕೃತಿಘ್ನಃ ಪಿತೃಚಿತ್ತಪ್ರಸಾಧಕಃ .. 6..
ಗುರ್ವರ್ಥತ್ಯಕ್ತರಾಜ್ಯಶ್ರೀರ್ದಾರಾನುಜಸಮನ್ವಿತಃ .
ಸುಮಂತ್ರಸೂತಃ ಸತ್ವಾಢ್ಯೋ ವಲ್ಕಲೀ ಗುಹಸತ್ಕೃತಃ .. 7..
ಭರದ್ವಾಜಾಭ್ಯನುಜ್ಞಾತಶ್ಚಿತ್ರಕೂಟಕೃತಸ್ಥಿತಿಃ .
ನಿವಾಪವಿಧಿ(6)ಸನ್ನಿಷ್ಠೋ ಭರತಾರ್ಪಿತಪಾದುಕಃ .. 8..
ಲಬ್ಧಾತ್ರಿಸತ್ಕೃತಿಃ ಶ್ರೀಮಾನ್ಮುನಿಪ್ರಣತಿಸಾದರಃ .
ವಿರಾಧೋದ್ಧರಣೋತ್ಸಾಹೀ ಶರಭಂಗ(7)ಸಭಾಜಿತಃ .. 9..
ಸುತೀಕ್ಷ್ಣಕೃತಸತ್ಕಾರಃ ಕುಂಭಸಂಭವಪೂಜಿತಃ .
ಕೃತಪಂಚವಟೀವಾಸೋ ಜಟಾಯುರ್ವಿಹಿತಾದರಃ .. 10..
ಛಿನ್ನಶೂರ್ಪಣಖಾಘ್ರಾಣಃ ಖರಘ್ನೋ ದೂಷಣಾಂತಕಃ .
ಮಾಯಾಸ್ವರ್ಣೈಣಮಾರೀಚರಕ್ಷಃಪ್ರಾಣಾಪಹಾರಕಃ .. 11..
ಯತಿಚ್ಛದ್ಮದಶಗ್ರೀವ(8)ಹೃತಪ್ರಾಣಪ್ರಿಯಾಂಗನಃ .
ದಯಿತಾವಿರಹಾತ್ಯಾರ್ತ(9)ಸರ್ವಕಾಮಿವಿಡಂಬಕಃ .. 12..
ಸ್ವತಾತಸಖಗೃಧ್ರೇಂದ್ರಸುದುರಾಪಗತಿಪ್ರದಃ .
ಕಬಂಧಬಾಹುಬಂಧಚ್ಛಿತ್ ಶಬರೀಕ್ಷಣ ನಿರ್ವೃತಃ .. 13..

ಪಂಪಾತೀರಸ್ಮೃತಪ್ರಾಣಪ್ರೇಯಸೀಶೋಕವಿಹ್ವಲಃ .
ಹನೂಮದ್ದರ್ಶನಪ್ರೀತಃ ಸುಗ್ರೀವಕೃತಸೌಹೃದಃ .. 14..
ಪ್ರಿಯೋತ್ತರೀಯಭೂಷೇಕ್ಷಾಸ್ಪರ್ಶಾನಂದನಿಮೀಲಿತಃ .
ಸಪ್ತತಾಲಭಿದುದ್ದಾಮವಾಲಿಹೃದ್ಭೇದನಿಷ್ಟುರಃ .. 15..
ಸುಗ್ರೀವಾರ್ಪಿತರಾಜ್ಯಶ್ರೀರಂಗಜಾಂಗದವತ್ಸಲಃ .
ಪ್ರಿಯಾನ್ವೇಷಣನು(10)ನ್ನರ್ಕ್ಷಕುಂಜರಪ್ಲವಗರ್ಷಭಃ .. 16..
(11)ಸ್ತುತತೀರ್ಣಾಬ್ಧಿದೃಷ್ಟಾರ್ಥದಗ್ಧಲಂಕಾಂಜನಾಂಗಜಃ .
ನೈಕರ್ಕ್ಷವಾನರಚಮೂಶತಕಂಪಿತಭೂನಗಃ .. 17..
ಶರಣ್ಯಃ ಶರಣಪ್ರಾಪ್ತಬಿಭೀಷಣಕೃತೋದಯಃ .
ಸೇತುಕೃತ್ತೀರ್ಣವಾರ್ರಾಶಿಃ ಸಾಮಾರ್ಥಪ್ರಹಿತಾಂಗದಃ .. 18..
ರಕ್ಷಃಕಕ್ಷಮಹಾದಾವೋ ಮೇಘನಾದಾಂತಕಾನುಜಃ .
ಕುಂಭಕರ್ಣಾದ್ರಿವಜ್ರೇಷುರ್ದಶಾಸ್ಯಗಜಕೇಸರಿಃ .. 19..
ದತ್ತದಿವ್ಯಪ್ರಿಯೋಪೇತಃ ಪುಷ್ಪಕಾಕ್ರಮಿತಾಂಬರಃ .
ಗುಹವಿಶ್ಲೇಷತಾಪಘ್ನೋ ಭರದ್ವಾಜಾಪ್ತಸದ್ವರಃ .. 20..
ಭರತಪ್ರಿಯಕೃದ್ರಾಜಪೌರಗುರ್ವಭಿಷೇಚಿತಃ .
ಅಗಸ್ತ್ಯಾದಿಮಹರ್ಷೀಡ್ಯಃ ಸರ್ವಪ್ರಾಣಿಹಿತೋದ್ಯತಃ .. 21..
ಕೃತಪ್ರಜಾತಿಕಲ್ಯಾಣೋ ವ್ಯ(12)ಸುವಿಪ್ರಾತ್ಮಜಾಸುದಃ .
ಶತ್ರುಘ್ನಘಾತಿತಾತ್ಯುಗ್ರದ್ವಿಜಾರಿಲವಣಾಸುರಃ .. 22..
ತ್ರಿಜಗದ್ಗೀತಸತ್ಕೀರ್ತಿರೇಕದುರ್ಮತಿನಿಂದಿತಃ .
ಸಂತ್ಯಕ್ತ(13)ಸತ್ವಸಂಪನ್ನೋದಾರದಾರಸಮಾಗಮಃ .. 23..
ಪ್ರಾಚೇತಸಾಶ್ರಮಪ್ರಾಪ್ತತೇಜಃಕುಶಲವಾತ್ಮಜಃ .
ಅಶ್ವಮೇಧೋತ್ಸವಾವಾಪ್ತವಾಲ್ಮೀಕಿಚ್ಛಾತ್ರನಂದನಃ .. 24..
ಭೂಯೋದಿವ್ಯಮಹೀಮಗ್ನಮಹಿಲಾವಿರಹಾತುರಃ .
ಪುತ್ರಾಷ್ಟಕಪೃಥಗ್ದತ್ತರಾಜ್ಯಃ ಪ್ರಾಜ್ಯಪ್ರಸಾದಕೃತ್ .. 25..

ಶಾಸನಾ(14)ತಿಕ್ರಮತ್ಯಕ್ತಪ್ರಾಣಾತ್ಯಧಿಕಲಕ್ಷ್ಮಣಃ .
ವಿಹಿತಸ್ವಯಶಸ್ತುಲ್ಯಪ್ರಭಂಜನಸುತಸ್ಥಿತಿಃ .. 26..
ಆರ್ಕೇಂದು(15)ಭೂಮಿ ಸ್ವಕಥಾಬಿಭೀಷಣಕೃತಾಭಯಃ .
ಸುಹೃದ್ಭರತಶತ್ರುಘ್ನಸುಗ್ರೀವಾತ್ಮಗತಿಪ್ರದಃ .. 27..
ಸರ್ವಸತ್ವಪ್ರಿಯಃ ಪೌರಸ್ಥಿತಿಸಂತಾನಲೋಕಕೃತ್ .

ಇತಿ ಶ್ರೀರಾಮಭದ್ರಸ್ಯ ನಾಮ್ನಾಮಷ್ಟೋತ್ತರಂ ಶತಂ .

ರಾಮಾಯಣಪಯೋರಾಶೇರುದ್ಧೃತಂ ಪರಮಾಮೃತಂ .. 30..

ಶ್ರೀರಾಮಃ ಜಯತಿ ..

ಇತಿಶ್ರೀರಾಮನಂದನಮಯೂರೇಶ್ವರಕೃತಂ ರಾಮನಾಮಾಷ್ಟೋತ್ತರಶತರಾಮಾಯಣಂ
ಸಂಪೂರ್ಣಂ .

Footnotes

1. ರಕ್ಷೋಭ್ಯಃ ತ್ರಸ್ತಾಃ ಸುರಾಃ ತೈಃ ಸ್ತುತಃ .

2.ಚತಸ್ರಃ ರಾಮಲಕ್ಷ್ಮಣಭರತಶತ್ರುಘ್ನರೂಪಾ ಮೂರ್ತಯೋಯಸ್ಯ ಸಃ .

3. ತಾಡಕಾಯಾಃ ಅಸ್ವನಿಲಃ ಪ್ರಾಣವಾಯುಃ ತಸ್ಯ ಅಹಿರಿವ ಸರ್ಪ ಇವ
ಇಷುರ್ಬಾಣೋ
ಯಸ್ಯ ಸಃ .
4.ಸ್ಮಯೋ ದರ್ಪಃ.
5. ಅಹಲ್ಯಾಯಾ ಅಂಹಾಂಸಿ ದುರಿತಾನಿ ತೇಷಾಂ ನಗಃ ಪರ್ವತಃ ಮಹಾನ್
ಸಮೂಹ
ಇತ್ಯರ್ಥಃ, ತಸ್ಯ ಪವಿಃ ವಜ್ರಮಿವ .

6.ನಿವಾಪಃ ಪಿತೃಭ್ಯೋ ಜಲಾಂಜಲಿದಾನಂ, ತಸ್ಯ ವಿಧಿಃ ತಸ್ಮಿನ್ ಸತೀ
ನಿರತಿಶಯಾ ನಿಷ್ಠಾ ಯಸ್ಯ ಸಃ .
7. ಶರಭಂಗೇಣ ಮುನಿನಾ ಸಭಾಜಿತಃ ಪೂಜಿತಃ .
8.ಯತಿಚ್ಛದ್ಮನಾ ಕಪಟಯತಿವೇಷೇಣರಾವಣೇನಹೃತಾ ಪ್ರಾಣೇಭ್ಯೋಽಪಿಪ್ರಿಯಾ
ಅಂಗನಾ ಯಸ್ಯ ಸಃ .
9. ದಯಿತಾಯಾ ವಿರಹೇಣ ನಿತರಾಂ ಪೀಡಿತಾಃ ಯೇ ನಿಖಿಲಾಃ ಕಾಮಿನಸ್ತಾನ್
ವಿಡಂಬಯತೀತಿ
ತಾದೃಶಃ .
10.ಪ್ರಿಯಾನ್ವೇಷಣಾರ್ಥ ನುನ್ನಃ ಪ್ರೇರಿತಃ ಋಕ್ಷಕುಂಜರೋ ಜಾಂಬವಾನ್
ಪ್ಲವಗರ್ಷಭಾಃ ವಾನರಶ್ರೇಷ್ಠಾಶ್ಚ ಹನೂಮತ್ಪ್ರಭೃತಯೋಯೇನ .

11.ಸ್ತುತಃ ತೀರ್ಣಾಬ್ಧಿಃ ದೃಷ್ಟಸೀತಾರೂಪಾರ್ಥಃ ದಗ್ಧಲಂಕಶ್ಚ
ಅಂಜನಾಂಗಜೋ ಹನೂಮಾನ್ಯೇನ .

12.ವ್ಯಸವೇ ಮೃತಾಯ ವಿಪ್ರಾತ್ಮಜಾಯ ಅಸೂನ್ ದದಾತೀತಿ ತಾದೃಶಃ .

13.ಸಂತ್ಯಕ್ತಃ ಪರಿತ್ಯಕ್ತಃ ಸತ್ವಸಂಪನ್ನಾನಾಂ ಆಪನ್ನಸತ್ವಾನಾಮುದಾರಾಣಾಂ ಚ
ದಾರಾಣಾಂ ಸೀತಾಯಾ ಇತಿಯಾವತ್ ಭಾರ್ಯಾಯಾಃ ಸಮಾಗಮೋಯೇನ ಸಃ
.

14. ಶಾಸನಾತಿಕ್ರಮಾದಾಜ್ಞಾಭಂಗಾದ್ಧೇತೋಃ ತ್ಯಕ್ತಃ ಪ್ರಾಣೇಭ್ಯೋಽಪಿ ಗರೀಯಾನ್

ಲಕ್ಷ್ಮಣಃ ಯೇನ .ದೃಶ್ಯತಾಂ ಕಥಾವಿಜ್ಞಾನಾಯ ರಾಮಾಯಣಸ್ಯೋತ್ತರಕಾಂಡಸ್ಯ
ಪಂಚಾಧಿಕಶತತಮಃ ಸರ್ಗಃ .
15.ಆರ್ಕೇಂದುಭೂಮಿಯಾವತ್ ಸೂರ್ಯಃ ಚಂದ್ರಮಾಃ ಪೃಥಿವೀ ಚ ತಿಷ್ಠಂತಿ
ತಾವದಿತ್ಯರ್ಥಃ .
16.ನಿಗಮೈಃ ಋಗಾದಿಭಿಃ ಆದ್ಯಕವಿನಾ ಚ ಸ್ತುತಃ .
17.ನಮಂತಃ ಭಕ್ತಾ ಏವ ಮಯೂರಾಸ್ತೇಷಾಂ ಮುದಿರ ಇವ ಮೇಘ ಇವ
ನಿರತಿಶಯಾನಂದಜನನಃ .ಅಥವಾ ಕವಿಪಕ್ಷೇ .ನಮನ ಪ್ರಣತೋಯೋ
ಮಯೂರಕವಿಸ್ತಂಮೋದಯತೀತಿ ತಚ್ಛೀಲಃ .

